
CHRISTIAN BROTHERS' COLLEGE, BOKSBURG

Afrikaans Eerste Addisionele Taal

GRAAD 12
TERMYN  3
                                                                             DatUM: 15 sept.  2010
Tyd               :  2½ uur                                         Totaal: 100 punte
Eksaminator:  Mnr. G. Muller
INSTRUKSIES EN INLIGTING

1.
Beantwoord AL die vrae.

2.
Hierdie vraestel bestaan uit VIER afdelings en 11 bladsye.

3.
Die puntetoekenning is soos volg:

· AFDELING A: LEESBEGRIP
[30]

· AFDELING B: OPSOMMING
[10]

· AFDELING C: TAAL 
[30]

· AFDELING D: POëSIE
[30]

3.
Lees AL die instruksies en vrae aandagtig deur.

4.
Nommer die antwoorde korrek in die MIDDEL van die bladsy.

5.
Begin elke VRAAG op ’n NUWE bladsy.

6.
Gee besondere aandag aan spelling en sinsbou.

7.
Skryf netjies en leesbaar 

AFDELING A:

BEGRIP
Vraag 1
Lees die volgende artikel goed deur en beantwoord die vrae wat daarna volg.
BASTA MET BYGELOWE

1.

Ek gee nie om om onder lere deur te loop nie. 
`n Swart kat kan maar gedurende die dagligure voor 
my verby loop, maar dit is `n ander saak in die aand. 
Maar die gehoe, hoe .... hoooee van `n uil, dis `n 
ander storie.

2.

Ek kan my soms verlekker in die feit dat 
sommige mense bygelowe kop toe vat. Ek weet dit 
is 
verkeerd om so te wees, maar dit verskaf my 
eindelose plesier om te sien hoe bygelowe mense se 
lewens kan versuur.

3.

Een van my vriendinne is so. Sy gooi lakens oor die spieëls wanneer die weerlig slaan, 
as sy die sout per ongeluk laat val, sal sy `n knippie vat en oor haar linker skouer, of is dit nou 
haar regter skouer, gooi. Sy is ernstig oor die goed! Nou die aand het `n swart kat met wit pote 
voor my verby gehardloop terwyl ek huis toe gery het. Net om my dag interessanter te maak, 
bel ek haar en noem wat gebeur het. Sy het my omtrent gesmeek om om te draai sodat ek die 
‘vloek’ kon breek. Sy was naderhand in trane, maar ek het nie omgedraai nie en nog niks 
het met my gebeur nie. Sy weier selfs om te gaan werk op Vrydag, die dertiende. 

4.

Sportmanne en vroue is ook baie bygelowig. Ek het al gehoor 
van manne wat eers hul linkerskoene aantrek en dan die ander. Daar is 
selfs van ons eie Springbokke met bygelowe, soos John Smit wat `n stukkie 
gras sal breek net voor die eerste fluitjie blaas. Dan is daar nog sekere 
Duitse sokkerafrigters wat weier om `n skoon hemp aan te trek ,want dit is 
sy span se geluksbringer. Ek dink sy naam is Joachim Loewe. Dink net hoe 
het daardie hemp geruik. Ook nie heeltyd gewerk nie want hulle het nie 
eens die finaal gemaak nie.
5.

Ek weet jy moet ou mense respekteer want saam met die grysheid 
kom daar wysheid. Maar sommige van hierdie ‘ouvroustories’ is 
verregaande! `n Bruidegom mag nie sy bruid in haar trourok voor die troue 
sien nie, as die bruid gedurende haar troue huil, sal sy nooit weer huil nie 
en as `n kat aan jou linkerskoen kou sal jy `n baie gelukkige huwelik hê. 
Dan praat ek nie eens oor die bygelowe van swangerskappe nie!
6.

Bygelowe ontstaan deur oorlewering. Iemand hoor `n storie, hy las `n stertjie by 
en 
vertel dit dan weer vir sy kind en so begin `n bygeloof. Lord Carnarvon was die man wat die 
grafkelder van Farao oopgemaak het. `n Maand later is hy in `n hospitaal in Kairo dood aan 
malaria. Toe begin die storie versprei dat hy dood is a.g.v. die vloek op die grafkelders: Death 
comes on the wings to he who enters the tomb of the pharaoh. Later is uitgevind dat hy lank 
voor die opening van die grafkelder malaria opgedoen het.
7.

Ek weet die woord van die Here sê dat ons nie menslike goed moet vrees nie, dat ons 
net Hom moet vrees. Maar daardie uil op die dak gee my koue rillings. Die eerste keer toe die 
uil op die dak was, het my oupa gesterf. Vannaand sal ek die uil gaan soek en hom wegjaag 
sodat ek `n rustige aand se rus kan kry ....

Vrae:
1.1
Noem twee mense uit die leesstuk

wat met sport te doen het.



(2)

1.2
Wie was een van die mense wat die farao


se grafkelder oopgemaak het?


(1)

1.3
Verduidelik in jou eie woorde wat `n

bygeloof is.





(2)

1.4
Noem die een bygeloof wat die skrywer ongelukkig 
maak en noem waarom hy so voel.






(2)

1.5
Hierdie skrywer is nie doodseker oor al sy feite nie.

Bespreek hierdie stelling deur na twee feite uit die leesstuk te verwys.

(2)

1.6
Verduidelik die volgende gesegde in jou eie woorde.

“met die grysheid kom daar wysheid” (par. 5)





(2)

1.7
Gee bewys uit die leesstuk dat die skrywer homself nie eintlik aan bygelowe 

steur nie.










(1)

1.8
Waarom, dink jy, wou die skrywer se vriendin nie op Vrydag, die dertiende, gaan 


werk nie?










(1)

1.9
Kyk goed na die spotprentjie hierbo met die seekat. Hierdie spotprent handel wel


oor rugby, maar by watter sportsoort het hierdie bygeloof ontstaan?


(1)

1.10
Is die volgende stellings WAAR of ONWAAR? Motiveer jou antwoord deur aan


te haal uit die leesstuk.


1.10.1
John Smith breek `n stukkie glas voor elke wedstryd.



(2)


1.10.2
Lord Carnarvon is oorlede aan malaria.





(2)
1.11
Wat is die hoofgedagte van hierdie skryfstuk? Kies die korrekte antwoord en


skryf dit volledig uit.

1.11.1 Lighartige kyk na mense se bygelowe.

1.11.2 Lighartige kyk na wat die skrywer van bygelowe dink.

1.11.3 Lighartige kyk na hoe bygelowe ontstaan het.

1.11.4 Die skrywer glo nie aan die effek van bygelowe nie.



(1)

1.12
Haal `n woord uit par. 5 uit wat dieselfde beteken as: `n Man wat trou.

(1)











TOTAAL:
[20]
Vraag 2
Kyk goed na die volgende spotprent en beantwoord die vrae wat daarna volg.

2.1
Gee een woord om die man aan die linkerkant van die spotprent te beskryf.
(1)

2.2
Waarheen, dink jy, is Alice en haar man oppad? Gee `n rede vir jou antwoord.
(2)

2.3
Hoe voel Alice oor haar man se brawade? Waarom sê jy so?



(2)

2.4
Watter bygeloof word in hierdie spotprent uitgebeeld?




(2)

2.5
Nie al die woorde in die spotprent is in goeie Afrikaans nie. Identifiseer `n


swak woord en skryf dit in beter Afrikaans.





(2)

2.6
Sê in jou eie woorde wat met Alice se man gaan gebeur.



(1)












TOTAAL:
[10]









TOTAAL VIR AFDELING A:
[30]
AFDELING C:

OPSOMMING
Vraag 3
Lees die onderstaande gedeelte oor slegte geluk goed deur en voltooi die instruksies.
Instruksies

· Lees die artikel aandagtig deur.

· Som die wenke in SEWE stappe oor hoe om van slegte geluk ontslae te raak, in jou eie woorde op.

· Jy mag nie meer as een sin oor elke wenk skryf nie.

· Nommer jou sinne van 1 tot 7.

· Laat ’n reël oop na elke sin.

· Jou opsomming mag nie langer as 75 woorde wees nie.

· Dui aan die einde van die opsomming aan hoeveel woorde jy gebruik het.

· Jy sal gepenaliseer word as jy meer as 75 woorde skryf of as jy nie die getal woorde aandui nie.

Hoe kan ek van slegte geluk ontslae raak?

Dit het al met die meeste van ons gebeur. Wanneer dinge nie goed gaan met ons nie, jy mors koeldrank op jou meisie se matriekafskeidrok, jou kar breek oppad na die matriekafskeid, ens. dan sê ons dat ons geluk gedraai het. Ons sê ons het slegte geluk. Hoe raak ek dan nou hiervan ontslae?


Dis belangrik om te identifiseer wat nou eintlik in jou lewe verkeerd gaan. Jy kan nie `n probleem oplos as jy nie weet watter probleem om op te los nie. Kyk na jou lewe: Is dit die eerste keer dat hierdie dinge met jou gebeur, of het dit al in die verlede gebeur? As dit die eerste keer is, moenie eens twee keer daaroor dink nie.


Wat jy saai is wat jy maai. As jy ander mense sleg behandel, sal slegte dinge met jou ook gebeur. As jy aan ander goed doen, ..... . So dalk moet jy jou lewenswyse verander, jy moet andere goed behandel sodat dit weer terug sal kom na jou toe. Dit gebeur nie oornag nie, so moenie ongeduldig raak nie.

As jy `n optimus is, kan jy slegte dinge maklike hanteer en eintlik vergeet daarvan. Wanneer jy altyd die goeie dinge probeer raaksien sal jy gou agterkom dat jy glo daar sal iets goed van elke situasie kom. Die spreekwoordelike; elke donker wolk het `n goue randjie. Jy moet dus van `n negatiewe persoon in `n positiewe een verander.


Kies jou vriendekring versigtig! As jy vriende het wat baie negatief is en verkeerde dinge doen wat jou gereeld in die moeilikheid laat beland, moet jy van hulle ontslae raak. Dit gaan eintlik hand-aan-hand met die vorige punte. Daar is `n lekker Afrikaanse gesegde wat hierdie punt illustreer: Meng jou met die semels en die varke vreet jou op. Dit is dalk nie die maklikste keuse nie, maar dit sal jou baie verdriet spaar.


Begin jouself omring met goeie goed. Gooi daardie boek wat jy onder jou bed vir jou ma wegsteek, weg. Begin boeke lees wat motiverend en opbouend is, sluit by `n kerkgroep aan, haal daardie plakkate met die skedels van jou muur af. Dit sal jou ook help om positiewe gedagtes te ondervind.

Bou `n verhouding met God. Die Woord van God is die een boek wat alles in die lewe dek. Daarin vind ons dat ons niks hoef te vrees wat in die wêreld is en wat deur ander mense gemaak is nie. Vra God om jou veilig deur die dag te hou en Hy sal dit doen.

Die lewe beweeg in `n kringloop, soos in die natuur. Aan die einde van elke nag, sal daar weer `n dag wees, na elke ongeluk sal daar weer geluk wees. Die laaste stap is dus om net geduldig te wag dat alles weer beter sal gaan in jou lewe. Jy sal sterker aan die ander kant uitkom wanneer jy hierdie moeilike tye deursien.









TOTAAL VIR AFDELING B:
[10]
AFDELING C:

TAALWERK
Vraag 4
Lees die volgende sinne deur wat uit vraag 1 verwerk is en begin soos aangedui.
4.1
Het jy al onder `n leer deurgeloop?


Nee, ..........










(1)

4.2
Ek glo nie aan bygelowe nie. Ek voel skrikkerig vir `n swart kat in die nag.

Al .....











(1)

4.3
My vriendin gooi sout oor haar skouer. Sy laat val die sout op die vloer.


Nadat .....     










(1)

4.4
Mense het baie bygelowe by troues.


In die ou dae ..........









(1)

4.5
Bygelowiges het in die verlede lakens oor spieëls gegooi.


In die verlede ............








(1)

4.6
Claude sê:” Ek glo nie aan bygelowe nie.”


Claude sê dat ................








(1)

4.7
Sarah vra:” Claude, waarom kyk jy by die venster uit?”



Sarah vra vir Claude waarom ..........






(1)

4.8
Die bestuur bespreek die diagram. Hulle kyk na die diagram


Die bestuur bespreek die diagram waarna ..........




(1)

4.9
Jy moet jou hemp die hele week dra.


Nee, ..........










(1)

4.10
Hy wys na die diagram. Die ander bestuurders weet waaroor hy praat.

Sodat ..........










(1)

4.11
Die bestuurder noem dat hulle die werkers gelukkige hemde moet koop.


Die bestuurder noem:”...........







(1)

4.12
Die bestuurders bespreek die resultate in die vergadering.


Die resultate ..........









(1)

4.13
Die direkteur het na die diagram gewys om sy punt te maak.


Om sy punt te maak ..........







(1)

4.14
Hulle het die verkope soggens op die bord aangedui.

Die verkope ..........









(1)

4.15 Die bord het in die raadsaal gestaan.


Vandag ..........









(1)












TOTAAL:
[15]
Vraag 5
Lees die volgende skryfstuk goed deur en voltooi die opdragte. Skryf net die nommer en jou antwoord neer.


5.1 (Skryf 12:15 in woorde uit) skrik ek wakker. Ek hoor die 
geroep van `n uil en dit maak my 5.2 (bang se intensiewe vorm). Hoe 
meer die uil raas, hoe 5.3 ( vergrotende trap van vinnig) klop my hart. 
5.4 (Vinnig se intensiewe vorm) spring ek op en hardloop na die voordeur. 
Ek glo nie aan al die 5.5 (meervoud van bygeloof) nie, maar hierdie een laat 
my koue rillings kry. Ek gee nie om of dit `n klein 5.6 ( verkleining van uil) 
is nie, ek bly bang. Ek sien hoe my hele 5.7 (lyf / lewe) verbyflits, alles gebeur stadig. Ek maak my 5.8 (Afrikaans vir husband) wakker. Hy is 5.9 (gee een woord vir nie gelukkig nie) want ek wil 5.10 (gee die korrekte vorm van het) 
hy moet die ding gaan wegjaag. Dis 5.11 (gee een woord vir baie koud) buite 
maar ek gee nie om nie. Niemand kan nou 5.12 (gee die vergrotende trap vir bang) as ek wees 5.13 (vul die ontbrekende woord in). Nadat hy sy 
5.14 (kleure / klere / klerre) aangetrek het, het hy die uil van die 
5.15 (gee die korrekte vorm van hoog) dak afgejaag. Ek sal seker nooit 

van die 5.16 (skryf vreeslik in die korrekte vorm) gebeurtenisvergeet nie.
(16 X ½ =8)
Vraag 6
Kyk goed na die volgende situasies en skryf dan neer wat die karakter sê. Jy kry een punt vir jou taal en een punt vir die inhoud van jou sin.

TOTAAL:
[7]









TOTAAL VIR AFDELING C:
[30]

AFDELING D

POëSIE
Vraag 7
Kyk goed na die volgende gedig en beantwoord die vrae wat daarna volg.



7.1
Hierdie gedig is gebasseer op `n ander gedig. Noem die ander gedig en ook


wie daardie gedig geskryf het.







(2)

7.2
Waarom, dink jy, sou die ma wou hê dat haar kind klein bly?



(1)
7.3
Sê in jou eie woorde wat hierdie kind as `n werk doen.
 Haal `n reël aan om


jou antwoord te bewys.








(2)

7.4
Wat het hierdie kind gedoen om teen sy ma se opvoeding te rebelleer? Noem


twee feite.










(2)

7.5
Waarom word die verkleiningsvorm, “Mammie”, in r.20 gebruik?


(1)

7.6
Verduidelik, in jou eie woorde, wat r.6 van die digter se ma sê.


(2)
7.7
Gee die beter Afrikaanse woord vir ‘skuus’ ,r.20.




(1)












TOTAAL:
[11]
Vraag 8
Lees die onderstaande gedig, “Ma” deur Antjie Krog, goed deur en beantwoord die vrae wat daarna volg.

8.1
In hierdie gedig kry ons `n idee oor watter soort mens die “Ma” was. Gee `n 

karakterskets van hierdie “Ma” deur drie feite in jou eie woorde te noem en 


dit te motiveer met aanhalings.







(6)

8.2
 Waarom word “bybel”, r.16, nie met `n hoofletter geskryf nie?


(1)

8.3
Gee `n beter Afrikaanse woord vir “fênsie”, r. 2.





(1)

8.4
Waaroor is die verteller teleurgesteld in haarself?




(1)












TOTAAL:
[9]
Vraag 9
Lees die ongesiene gedig, “Begrafnis van `n ouma, deur Lina Spies, goed deur en voltooi die opdragte wat daarna volg.


9.1
Haal `n sinoniem uit die gedig aan vir “begrafnis”.




(1)

9.2
Verduidelik r.7 in jou eie woorde.







(2)

9.3
In albei die gedigte, “Ma” en “Begrafnis van `n ouma”, word tipografie gebruik 


om informasie te beklemtoon. In watter reëls kom hierdie tipografie, onder-


skeidelik, voor?









(2)

9.4
In die laaste twee gedigte het die woord “swart” (r.9 in “Ma” en 


r.4 in “Begrafnis ...” verskillende betekenisse. Verduidelik hierdie stelling in 


jou eie woorde.









(2)

9.5
In “Ma” is die verteller die dogter van die ma waaroor die gedig handel. Wat


is die familieverwantskap tussen die verteller in “Begrafnis van `n ouma” en 


die ouma wat oorlede is? 








(1)

9.6
In albei die gedigte, “Ma” en “Begrafnis van `n ouma”, is die sprekers teleur-

gesteld in hulself. Bewys hierdie stelling deur dit in jou eie woorde te bespreek.
(2)












TOTAAL:
[10]








TOTAAL VIR AFDELING D:
[30]
Memorandum
Rekordeksamen 1

2010
Vraag 1
1
John Smit & Joachim Lowe

2.
Lord Carvarvon

3.
Eie verduideliking van bygeloof, bv. Iets wat mense glo wat deur oorlewering 


oorgedra word.

4.
Spreker glo `n uil wat op `n dak hoot, veroorsaak dood in daardie huis.


Sy glo dit want dit het met haar oupa gebeur.

5.
Spreker het gehoor van rugbyspelers se bygelowe. (Nie self ervaar/gesien nie)


Spreker was nie seker oor Duitse afrigter se naam nie. (“ek dink sy naam is...”)
6.
Eie woorde: hoe ouers `n mens word, hoe slimmer word jy. (Soortgelyks)

7.
“Ek gee nie om om onder deur lere deur te loop nie” Of eie verduideliking soos:


Spreker glo net aan een bygeloof / lag vir ander wat in bygelowe glo.

8.
Haar vriendin glo dat iets vreesliks met haar sal gebeur, om haar kanse te 


verminder bly sy in die huis.

9.
By sokker.

10.1
Onwaar, “wat `n stukkie gras sal breek”.

10.2
Waar, hy het dit nog voor die ontdekking van die grafkelder opgedoen.
11
1.11.1
Lighartige kyk na mense se bygelowe.

12.
“Bruidegom”

Vraag 2
1.
Dief / Rower / Krimineel

2.
Hul is oppad na `n funksie (troue, gaan uiteet, kerk toe) omdat hulle netjies


aangetrek het; pak klere aan, handsak en hoed.

3.
Sy is bekommerd – sy hou haar mond vas, haar oë is groot.

4.
Iemand wat onder `n leer deurloop, sal slegte geluk ervaar.

5.
“daai” – daardie

6.
Haar man sal van sy geld beroof word / die dief sal sy geld steel.

Vraag 3
· Indentifiseer wat met jou lewe verkeerd gaan.
· Vra jouself hoe jy ander mense behandel / Jy moet `n gesonder lewenswyse aanneem.

· Dink liewer meer aan positiewe goed en vermei negatiewe gedagtes.

· Omring jouself met goeie vriende wat jou nie in die moeilikheid sal bring nie.

· Hou jouself besig met motiverende, opbouende, tydverdrywe.

· Bou `n verhoudoing met God.
· Moenie bekommer nie want die lewe loop in `n kringloop en alles moet weer verbeter.

Vraag 4
1.
Nee, ek het nog nooit onder `n leer deurgeloop nie.

2.
Al glo ek nie aan bygeloewe nie, voel ek skrikkerig vir `n swart kat in die nag.

3.
Nadat sy die sout op die vloer laat val, gooi my vriendin sout oor haar skouer.

4.
In die ou dae het mense baie bygelowe by troues gehad.

5.
In die verlede het bygelowegis lakens oor spieels gegooi.

6.
Claude sê dat hy nie aan bygelowe glo nie.

7.
Sarah vra vir Claude waarom hy by die venster uitkyk.

8.
Die bestuur bespreek die diagram waarna hulle kyk.

9.
Nee, jy moenie jou hemp die hele week dra nie.

10.
Sodat die ander bestuurders weet waaroor hy praat, wys hy na die diagram.

11.
Die bestuurder noem:” Ons moet die werkers gelukkige hempde koop.”

12.
Die resultate word deur die bestuurders in die vergadering bespreek.

13.
Om sy punt te maak het die direkteur na die diagram gewys.

14.
Die verkope is soggens deur hulle op die bord aangedui.

15.
Vandag staan die bord in die raadsaal.

Vraag 5
1.
kwart-voor-twaalf

9.
ongelukkig
2.
doodbang


10.
hê
3.
vinniger


11.
yskoud
4.
blitsvinnig


12.
banger
5.
bygelowe


13.
nie
6.
uiltjie



14.
klere
7.
lewe



15.
hoë
8.
man



16.
vreeslike
Vraag 6
1.
Enige sin wat toon dat hulle op `n strand is, dat sy iets aan haar vinger het, ens. 

2.
Mans wat skipbreuk gely het en iets vir mekaar sê.

3.
Twee oermense wat `n gesprek het oor iets

Vraag 7
1.
Ma, geskryf deur Antjie Krog

2.
As die kind klein bly, kan die vrou die kind beheer / voorskryf, ens.

3.
Hierdie kind skryf gedigte of stories: “– ek wonder of Ma van my verse sal hou –“
4.
Die kind wil `n oorring dra, sy hare laat groei of rebelleer deur nie te bid nie.
5.
Dit toon deernis / liefde teenoor die ma
6.
Die ma is `n eerlike mens, nie iemand met `n valse masker op nie.
7.
Ekskuus
Vraag 8
1.
Ma het altyd na haar kind geluister: “ou moesie-oor is my enigste telefoon”

Ma gee haar kind goeie lewensadvies: “jou huis my enigste bybel”


Ma beskerm haar kind teen die aanslag van die lewe: “jou naam my breekwater teen 
die lewe”
2.
Die woord verwys nie na die Bybel, die Woord van God nie, maar dit verwys na die ma 
se huis, dit wat sy vir die kind geleer het.
3.
Uitspattige
4.
Sy is teleurgesteld dat sy nie so goed is as wat die ma verwag het nie.
Vraag 9
1.
“weglê”

2.
Die spreker is die eerste kind / kleinkind wat die ouma se name gekry het.

3.
Ma

-
r 2-6


Begrafnis
-
r 4 – 6

4.
Ma – verwys na die ongenaakbare oë van die ma

Begrafnis – swart verwys na die rou van die mense om die graf

5.
Kleinkind

6.
Ma – spreker glo sy is nie so goed as wat haar ma haar gemaak het nie.


Begrafnis – Kleinkind het nie met haar ouma in aanraking gebly nie.

BRIEF		-	Fernel R. Abrahams





Mammie, ek skryf ook vir Ma `n kaalvoet gedig


sommer so, nes Antjie


maar ek gebruik soms leestekens


en ek sal nie vir Mamma “jy” sê nie


want dit hoort vir my


nes plastiekblomme en wit skoene


nie by Ma nie.





Ek het grootgeword, weet Ma –


ek skrik soms vir myself


want my skoolbaadjie pas nie meer nie


my hare is lank


ek wil `n oorring dra


ek bid byna nooit nie


en ek glo nie sommer net in God nie


ek dink, praat, skryf selfs oor die dood


– ek wonder of Ma van my verse sal hou –





Ek weet Ma sou wou hê ek moes klein bly –


en ek het nie


                                                    kon nie


‘skuus Mammie


maar ek is nog Ma se kind


                                          grootmenskind


                                          anderster kind





	Ma	-	Antjie Krog





1.	Ma, ek skryf vir jou `n gedig


2.		sonder fênsie leestekens


3.		sonder woorde wat rym


4.		sonder bywoorde


5.		net sommer


6.		`n kaalvoet gedig –





7.	want jy maak my groot


8.	in jou krom klein handjies


9.	jy beitel my met jou swart oë


10.	en spits woorde


11.	jy draai jou leiklipkop


12.	jy lag en breek my tente op


13.	maar jy offer my elke aand 


14.	vir jou Here God.


15.	jou moesie-oor is my enigste telefoon


16.	jou huis my enigste bybel


17.	jou naam my breekwater teen die lewe





18.	ek is so jammer mamma


19.	dat ek nie is


20.	wat ek graag vir jou wil wees nie.





BEGRAFNIS VAN `N OUMA





1	Vandag sal hulle jou weglê in die aarde, 


2	die groen heuwelland van die Noord-Vrystaat, 


3	boervrou met breë, betroubare hande: 	


4		die klein swart skaar familie,	 


5		die agterkleinkind met sy blom,  


6		die dominee en die gepaste teks. 





7	Ek was jou eerste naamgenoot, jy het my liefgehad, 


8	maar kleinkinders is tydeliker as kinders, 


9	ontgroei hul eie molligheid en oumenshande 


10	wat lateraan deug net vir `n transistor op die skoot 


11	terwyl die oë straat af speur na die posman


12	met sy brief van `n onvervreemde.		





13	Jy kon nog lees, toe ek ophou skryf,	


14	jou “waarheidstories” was vergeet,	


15	en in my onbetreurde afwesigheid,


16	geliefde vreemdeling, bêre hulle jou vandag.


							


17	Longontsteking het jou agtergehaal	


18	voor `n oop venster,


19	jy wat die seerkry van die hoes	


20	kleintyd uit my bors kon vryf.	





21	Ek onthou die kalfie voor jou koolstoof


22	en ruik kamferolie op die winterlug.		L. Spies








